
				এই পাতাটির মুদ্রণ সংশোধন করা প্রয়োজন। 
{ ১১৫ ]
সর্বজ্ঞ ভগবানও প্রথমেই তাহ জানিতে পারিয়া মুক্তালতার প্রতি কৃপাবশতঃ স্বয়ং পত্রটি পাঠ করিয়াছিলেন। ৫৯।
আপনার স্মরণ কি আশ্চৰ্য্য পুণ্যজনক । ইহা ব্যসন তাপ ও তৃষ্ণার নাশক মহৌষধি স্বরূপ। আপনার কথাপ্রসঙ্গে আমার পূর্বস্মৃতির অনুভব হইয়াছে ; হে ভগবন, আপনিই আমার মহান অমৃতসংবিভাগ স্বরূপ । ৬১ ৷
ভগবান এই রূপ সংক্ষিপ্ত পত্রার্থ অবগত হইয়া ঈষৎ হাস্য দ্বারা দিষ্মণ্ডল আলোকিত করিলেন । ৬১ ৷
তৎপরে ভগবান চিত্রকরের অসাধ্য র্তাহার প্রভাবপূর্ণ একটি প্রতিমাপট মুক্তালতার নিকট পাঠাইয়া দিলেন। ৬২ ৷
ভগবানের আজ্ঞানুসারে বণিকগণ পুনরায় প্রবহণারূঢ় হইয়া সিংহলদ্বীপে গমন করিয়া মুক্তালতাকে প্রতিমাপটটি দেখাইলেন । ৬৩। তত্ৰত্য জনগণ হেমসিংহাসনে ন্যস্ত পটে ভগবানের প্রতিকৃতি দেখিয়া এবং তাহার ধ্যান দ্বারা তন্ময় হইয়া একতা প্রাপ্ত হইয়াছিল । ৬৪ ।
ঐ চিত্রের অধোভাগে পুণ্যপ্রাপ্ত ত্ৰিবিধ গতিবিধি, পঞ্চবিধ শিক্ষাপদ, অমুলোম ও বিপৰ্য্যয় সহিত প্রতীত্যসমুৎপাদ এবং পরমাম্তনির্ভর অষ্টাঙ্গমাগ লিখিত ছিল । ৬৫-৬৬।
তাহার উপর ভগবানের স্বহস্তলিখিত স্থবণাক্ষরময় ভাবনা-লীন স্থ ভাষিত শোভা পাইতেছিল। ৬৭ ৷
বিষয়ৰূপ বিষম সপসস্কুল ও অন্ধকারময় এই মোহসন্তুত গুহ হইতে নিষ্ক্রান্ত হইয়া জন্ম মরণ ও ক্লেশাবেশ বশতঃ মহা কষ্ট অনুভব পূর্বক বৌদ্ধধৰ্ম্মের শরণাগত হও । ইহাতে সংসারভয় নাই। ৬৮।
রাজকন্যা মুক্তালত পবিত্র জিনপ্রতিকৃতি দর্শন করিয়া অনাদি
কাল সঞ্চিত অজ্ঞান বাসনা ত্যাগ করিলেন । ৬৯ ৷

